ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 թվականի սեպտեմբերի 25-ի N 1024-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Նկատի ունենալով օպերային երգիչ, դիրիժոր և խմբավար Սիփան Հակոբյանի   (ծնված 1990 թվականի հունիսի 4-ին, հաս​ցեն` ք. Երևան, Կոմիտասի 65, բն. 96)` երաժշտական կատարողական արվեստի բնագավառում ծավալած մշակութային գործունեությունը, բացառիկ ընդունակություններն ու խոստումնալից ապագան, մշակույթի անվանի գործիչների, ինչպես նաև Լոնդոնի հայ օգնության միության վարչության, Թեքեյան հիմնադրամի քարտուղար Վ. Ուզունյանի, Լոնդոնի Սուրբ Սարգիս եկեղեցու հոգևոր հովիվ Տ. Շնորհք Քահանա Բաղդասարյանի, բարոնուհի Քերոլայն Քոքսի միջնորդությունները, հայ երաժշտարվեստը Հայաստանում և արտերկրում ըստ արժանվույն ներկայացնելու հանգամանքը` առաջարկում ենք Սիփան Հակոբյանին պարտադիր զինվորական ծառայության զորակոչից տրամադրել տարկետում մինչև 2016 թվականի ձմեռային զորակոչը: 

Սիփան Հակոբյանը 2013 թ. ավարտել է Երևանի Կոմիտասի անվան պետական կոնսերվատորիայի մագիստրատուրան` ստանալով երաժշտական արվեստի մագիստրոսի աստիճան: Նա 4 տարի շարունակ ղեկավարել է ՀՀ մշակույթի նախարարության Հայ հոգևոր կենտրոնի արական քառյակը:

Սիփան Հակոբյանը Թեքեյան հիմնադրամի Կոմիտասի անվան երգչախմբի հիմնադիր և ղեկավարն է: Նա նաև ակտիվ մասնակցություն է ունեցել Ցեղասպանության 100-րդ տարելիցի միջոցառումների կազմակերպման աշխատանքներին: Հատկանշական է նրա «Հայ դասական երաժշտության պատմությունը ցեղասպանությունից առաջ և հետո» խորագրով դասախոսությունը Լոնդոնում, որը նորություն էր իր տեսակով և բարձր գնահատականի արժանացավ ներկաների ու միջազգային մամուլի կողմից։

Սիփան Հակոբյանը Լոնդոնի ֆիլհարմոնիկ երգչախմբի պատվավոր անդամ է: Մասնակցել է 2012 թ. Լոնդոնում ՀՀ Նախագահի հովանու ներքո կայացած բարեգործական համերգին, որի հասույթն ուղղվել է հայազգի պարաօլիմպիկ խաղերի մարզիկներին:

Սիփան Հակոբյանին զինվորական ծառայության զորակոչից տարկետումը հնարավորություն կտա շարունակել ծավալած մշակութային գործու​նեությունը, էլ ավելի կատարելագործել ձեռք բերած մասնագիտական հմտու​թյունները և ներկայացնել հայկական մշակույթն ու երաժշտությունը Հայաստանում և արտերկրում:

Հ. ՊՈՂՈՍՅԱՆ

